
БУРИБЕКОВА Жанар Шоғайқызы,
Б.Оңтаев атындағы жалпы білім беретін мектебінің бастауыш сынып мұғалімі.
Түркістан облысы, Ордабасы ауданы

БАСТАУЫШ СЫНЫП МАТЕМАТИКА САБАҒЫНДА ФУНКЦИОНАЛДЫҚ САУАТТЫЛЫҚТЫ ҚАЛЫПТАСТЫРУ: "ТАҢДАП АЛУ ӘДІСІМЕН КОМБИНАТОРЛЫҚ ЕСЕПТЕРДІ ШЫҒАРУ"

Мақсаты:
Таңдап алу тәсілімен шығарылатын комбинаторлық есептерді шығаруды үйренеді.
Күтілетін нәтиже: Функционалдық сауаттылықтың түрлі әдіс-тәсілдерін меңгереді және оны оқу үдерісінде пайдаланудың тиімділігін ұғынады, шеберліктеріне қарай өз іс-тәжірибелеріне енгізеді.
Әдіс-тәсілдер: Топтық жұмыс, жеке жұмыс.
Құрал-жабдықтар: Интерактивті тақта, үлестірмелі плакаттар
Шебер-сынып сабағының барысы:
	Жұмыс кезеңдері
	Кезеңнің мазмұны
	Қатысушылардың әрекеті

	Басы
	Психологиялық дайындық
Сәлеметсіздер ме, құрметті әріптестер? Жақсылыққа құштарлар, жаңашылдыққа бейімдер, өз ісінің шеберлері, шәкірттерінің сүйіктілері, ең, ең дегендер, білім үшін тер төккендер, алтын уақытын бөліп келгендер баршаңызға қош келдіңіздер деймін!
Сіздерді ортаға шақырамын.
· «Жұмсақ шеңбер»
· «Аффирмация» әдісі арқылы көңіл-күйлерін реттеу.
· «Әдемі көбелектер» әдісі арқылы топқа бөлу.
	Сыныпта ынтымақтастық атмосферасы қалыптастырылады.
Көңіл-күйлерін реттеп , топқа бөлінеді.

	Сабақтың ортасы
	Жаңа сабақ
Бүгінгі шеберлік сыныбымды қытайдың мақалымен бастағым келіп тұр. «Маған айтшы – мен ұмытып қаламын, маған көрсетші – менің есімде қалады, өзіме істетші – сонда түсінемін».
Слайд көрсетілімі.
Араларыңызда 4 сынып жетекшілері бар ма? Сіздерде сынама ББЖМ-ін тапсыру барысында қандай мақсаттар күрделірек болып жатыр? Олай болса құрметті әріптестер, бүгінгі мақсатымызға көшсек...
4.4.4.1 «таңдап алу» әдісімен комбинаторлық есептерді шығару.
Бұл мақсатты алуымның себебі, «Білімцентр» платформасынан қосымша сынама тест тапсыру барысында ең төмен пайызды көрсетіп тұруына байланысты осы мақсатпен көбірек жұмыс жасауды ұйғардым.
- Комбинаторика дегеніміз не?
- Берілген жиындағы элементтерден қандай да бір шартқа бағынатын әртүрлі қанша комбинация құрастыруға болады деген сұрақты қарастыратын математика саласын комбинаторика деп атайды.
1-тапсырма
1, 4, 6, 8, 9 цифрларынан неше екі таңбалы сан шығаруға болады?
Ж: Егер цифр қайталанатын болса, әр цифрда 5 мүмкіндік бар, яғни 5*5=25. Ал егер цифр қайталанбайтын болса әр цифрда 4 мүмкіндік бар, сонда 5*4=20.
2-тапсырма
Алдар Көсенің ақ және көк қалпақтары және көк, қоңыр, жасыл түсті шапандары бар. Ол бүгін қонаққа бармақшы, онда ол ұқсамаған неше түрлі тәсілмен киіне алады?
Ж: 3*2=6
3-тапсырма
1, 0, 5, 8 цифрларын пайдаланып неше үш таңбалы сан құрастыруға болады?
Ж: 3*4*4=48
	Сұрақтарға жауап береді.













Өз ойларын жеткізеді.

	
	Жеке жұмыс
1-топтың қатысушылары «Квест» ойынындағы тапсырмаларды жеке өз телефондарында орындайды.
2-топтың қатысушылары «Joiteka» платформасы арқылы тест тапсырмаларын жеке өз телефондарында орындайды.
3-топтың қатысушылары «Миллион кімге бұйырады?» ойыны арқылы тест тапсырмаларын орындайды.
	Жеке жұмысты орындайды.

	Топтық жұмыс
	Топтық жұмыс
Әр топ алдарына сызба (мүмкіндіктер тармағы) арқылы есептерді шығару ұсынылады.
1-топ: Асханада бірінші тамаққа борщ, және сорпа, екінші тамаққа шай мен компот бар. Неше түрлі тамақтың жиынтығын ұсынуға болады? Сызбаға түсір.
2-топ: Оқушылар жазғы демалыс кезінде тауға саяхатқа баруды жоспарлады. Жолдың алғашқы бөлігін пойызбен немесе автобуспен жүріп өтуі керек. Ары қарай қайықпен, велосипедпен немесе жаяу жүруі керек. Жолдың үшінші бөлігін аспалы жолмен немесе жаяу жүріп өтуі қажет. Оқушылардың саяхатқа бару жолының неше түрлі мүмкіндігі бар?
3-топ: Әлия жексенбі күні әжесіне (Ә), құрбысына (Қ) және сіңлісіне (С) барып қайтпақшы. Ол баруды қандай ретпен ұйымдастырады?
	Топтық жұмыс орындайды.

	Кері байланыс
	Жұмыс барысын қадағалау
	Кері байланыс парағына өз ойларын жазады.

